
ᐱᒋᐅᕐᓴᔪᑦ ᑮᓇᐅᔭᕐᑖᖏᑦᑕ ᒪᓕᒐᖏᑦ 
 

ᐱᒋᐅᕐᓴᔪᑦ ᑮᓇᐅᔭᕐᑖᖏᑦ ᓱᓇᐅᕙᑦ? 
 

ᐱᒋᐅᕐᓴᔪᑦ ᑮᓇᐅᔭᕐᑖᖏᑦ ᐱᓇᓱᐊᕈᓯᑕᒫᑦ ᐊᑭᓕᐅᑕᐅᕗᑦ ᐊᑭᓕᓲᖑᑦᓱᑎᒃ ᐱᒍᓐᓇᑐᓄᑦ ᐃᓚᐅᔪᓄᑦ ᐱᒋᐅᕐᓴᐅᑎᓂ 

ᐃᑭᓐᓂᐹᖓᓄᑦ ᑫᕙᓪᓚᒍᓯᓕᓐᓂ 30-ᓂᒃ, ᐊᒻᒪᓗ ᐃᓚᐅᔪᑦ ᐱᒍᑎᒋᒍᓐᓇᖏᑦᑕᖏᓐᓄᑦ ᓇᐅᒥᒃ ᐊᓯᐊᓂᒃ ᑮᓇᐅᔭᕐᑖᕈᑎᒥᒃ.  

ᐅᓪᓗᒥᐅᑎᓪᓗᒍ ᒪᕐᕉᓂᒃ ᐊᑦᔨᒌᖕᖏᑑᓐᓂᒃ ᐱᒋᐅᕐᓴᔪᑦ ᑮᓇᐅᔭᕐᑖᕈᑎᓖᑦ: 

1. ᐱᓇᓱᐊᕈᓯᑕᒫᑦ ᐱᒋᐅᕐᓴᔪᒧᑦ ᑮᓇᐅᔭᕐᑖᕈᑎ 

ᐱᓇᓱᐊᕈᓯᑕᒫᑦ ᐃᓅᒍᑎᑐᐃᓐᓇᓂᒃ ᑮᓇᐅᔭᕐᑖᕈᑕᐅᔪᖅ ᐱᒋᐅᕐᓴᔪᓄᑦ. 

2. ᐱᐊᕃᑦ ᐯᕆᔭᐅᓂᖓᓄᑦ ᑮᓇᐅᔭᕐᑖᕈᑎ 

ᐱᓇᓱᐊᕈᓯᑕᒫᑦ ᑮᓇᐅᔭᕐᑖᕈᑎ ᐱᒋᐅᕐᓴᔪᓄᑦ ᐆᒪᑦᓯᒋᐊᓕᓐᓄᑦ 12-ᓂᒃ ᐅᑭᐅᓕᓐᓂᒃ ᒥᑦᓯᑎᓐᓄᓗ 

ᑭᓇᒃᑰᑦ ᐱᒍᓐᓇᑐᑦ? 
 

ᐃᓚᐅᔪᖅ ᐃᒣᑦᑐᖅ… 

1. ᐱᒋᐅᕐᓴᐅᑎᓕᒃ ᐃᑭᓐᓂᐹᖓᓄᑦ ᓈᔨᔪᒥᒃ 30-ᓂᒃ ᑫᕙᓪᓚᒍᓯᕐᓂᒃ ᐅᕝᕙᓗᓘᓐᓃᑦ 4-ᓂᒃ ᐅᓪᓗᓂᒃ; 

2. ᐱᖕᖏᑐᖅ ᐱᒋᐅᕐᓴᐅᑎᓄᑦ ᑮᓇᐅᔭᕐᑖᕈᑎᓂᒃ KI-ᑯᓂᒃ, ᐊᑭᓕᕐᑐᑕᐅᖕᖏᑐᖅ ᐱᓇᓱᕝᕕᒥᓄᑦ ᐅᕝᕙᓗᓘᓐᓃᑦ ᐱᖕᖏᑐᖅ 

ᐊᓯᐊᓂᒃ ᑮᓇᐅᔭᕐᑖᕈᑎᒥᒃ ᐃᓕᓐᓂᐊᕈᑎᒥ ᐃᓚᐅᓂᑯᒥᓄᑦ. 

3. ᐊᒻᒪᓗ ᑐᕐᖁᕈᓂ ᐅᑯᐊ ᐊᕕᑦᑐᐃᒍᑏᑦ ᓇᓪᓕᐊᑕ ᐃᓗᐊᓄᑦ, ᐱᒍᓐᓇᑐᑦᓴᐅᒥᔪᖅ.  

ᖃᓄᐃᓕᖓᓂᖓ ᐱᒍᓐᓇᖄ? 

ᐱᓇᓱᒐᖃᖕᖏᑐᖅ, ᐱᖕᖏᑐᖅ ᓇᓪᓕᐊᓂᒃ EI, CSST, 

ᐅᕝᕙᓗᓘᓐᓃᑦ QPIP 

ᐋ 

ᐱᑎᑕᐅᔪᖅ ᐱᓇᓱᒐᐅᑉ ᓴᑑᑎᖏᓐᓂᒃ (EI) ᐱᐊᕋᕐᓂᒃ ᐯᕆᑦᓯᐅᑏᑦ ᑭᓯᐊᓂ ᐊᑭᓕᕐᑕᐅᔪᑦ 

ᐱᓇᓱᕝᕕᓕᒃ ᑭᓯᐊᓂ ᑮᓇᐅᑦᔭᑎᑕᐅᓂᐊᕋᓂ 

ᐱᒋᐅᕐᓴᓂᖓᑕ ᐅᓪᓗᖏᓐᓂ (ᐱᓇᓱᕝᕕᒃ ᑕᒪᑐᒥᖓ 

ᐊᓪᓚᓗᓂ ᐅᖃᕆᐊᓕᒃ)  

ᐋ 

EI-ᓂᒃ ᐱᕙᓪᓕᖁᑎᕐᑖᓂᖓ ᐃᓱᓕᓚᖓᔪᖅ 

ᐱᒋᐅᕐᓴᐅᑎᖏᑦ ᐊᑐᖏᓐᓇᑎᓪᓗᒋᑦ 

ᐋ 

 

ᖃᐅᔨᒪᔭᐅᑦᓯᐊᕆᐊᓖᑦ 
 

- ᐃᓚᐅᓂᖅ ᐱᒋᐅᕐᓴᐅᑎᒧᑦ ᓱᕐᕃᓂᕐᓗᓂᐊᖕᖏᑐᖅ ᐱᒋᐅᕐᓴᔪᑦ ᐱᖃᑦᑕᓂᖓᓂᒃ EI-ᓂᒃ. ᑫᓪᓗᐊᐳᒍᑦ ᐃᓘᓐᓇᖏᓐᓂᒃ EI-

ᓂᒃ ᐱᔪᓕᒫᓂᒃ ᓄᐃᑦᓯᖁᑦᓱᒋᑦ ᐱᒋᐅᕐᓴᔪᑦ ᑮᓇᐅᔭᕐᑖᕈᑎᖏᓐᓂᒃ ᑐᑦᓯᐅᑎᐅᑉ ᐊᓪᓚᕕᑦᓴᖓᓂᒃ ᐃᓕᓐᓂᐊᑐᓄᑦ 

ᐱᓇᓱᑦᑕᐅᔪᓂᒃ ᑲᒪᔨ ᖃᐅᔨᑎᑦᓯᒍᓐᓇᓂᐊᕐᒪᑦ ᐱᑦᔪᔨᐅᑎᓕᕆᔨᓂᒃ ᑳᓇᑕᒥ ᑖᓐᓇ ᐃᓚᐅᔪᖅ ᐱᒋᐅᕐᓴᐅᑎᓂ 

ᐃᓚᐅᒋᐊᖓ ᐊᒻᒪᓗ ᓱᕐᖁᐃᓂᐊᕐᒪᑦ EI-ᖏᑦᑕ ᐃᓱᐃᓪᓕᑕᐅᖕᖏᓂᖓᓂᒃ. 

- ᓇᐅᑐᐃᓐᓇᖅ ᐃᓚᐅᔪᖅ ᐊᑐᕈᓂ ᐊᑯᓂᕆᔪᒥᒃ ᐱᒋᐅᕐᓴᐅᑎᒥᒃ ᐅᕝᕙᓗᓘᓐᓃᑦ ᐱᓯᑎᖕᖑᒋᐊᕈᑎᒥᒃ 

ᐱᔪᒪᐅᑎᓕᐅᕐᑐᓴᐅᕗᖅ EI-ᓂᒃ (ᐱᒍᓐᓇᕈᓂ), ᐊᒥᒉᓐᓂᓴᓂᒃ ᐊᑭᓕᕐᑕᐅᓚᖓᒐᒥ EI-ᓂᒃ ᐆᑦᑑᑎᒋᓗᒋᑦ ᐱᒋᐅᕐᓴᔪᑦ 

ᑮᓇᐅᔭᕐᑖᕈᑎᖏᓐᓄᑦ.  

- ᐱᒋᐅᕐᓴᐅᑎ ᑫᕙᓪᓚᒍᓯᖃᕐᐸᑦ ᐃᑭᓐᓂᐹᓂᒃ KRG-ᑯᑦ ᐱᑎᑦᓯᒍᑎᒍᓐᓇᑕᖏᓐᓂᒃ ᑮᓇᐅᔭᕐᑖᕈᑎᓂᒃ ᐊᒻᒪᓗ ᐃᓚᐅᔪᖅ 

ᐱᔭᕇᖕᖏᐸᑦ ᐃᓘᓐᓇᖏᓐᓂᒃ 4-ᓂᒃ ᐅᓪᓗᓂᒃ, ᐅᕝᕙᓗᓘᓐᓃᑦ ᐃᓘᓐᓇᖏᓐᓂᒃ 30-ᓂᒃ ᑫᕙᓪᓚᒍᓯᕐᓂᒃ, ᑮᓇᐅᔭᕐᑖᕈᑎᒥᒃ 

ᐱᒍᓐᓇᓂᐊᖕᖏᑐᑦ.  

 

ᓱᒨᑦ ᐃᓄᒃ ᐱᒋᐅᕐᓴᑎᒧᑦ ᑮᓇᐅᔭᕐᑖᕈᑎᒥᒃ ᓱᖕᖏᑑᑎᑕᐅᒍᓐᓇᖃ?  
 

 ᓂᐳᕐᑎᓯᖕᖏᓇᒥ ᐃᓚᐅᓚᖓᓗᓂ ᓂᐳᕐᑎᒋᐊᓕᓐᓂᒃ (ᐆᑦᑑᑎ, ᐱᓇᓱᕝᕕᓖᑦ ᐃᓄᐃᑦ ᑮᓇᐅᑦᔭᓴᕐᑐᑦ ᐱᒋᐅᕐᓴᓂᕐᒥᓂ) 

 ᐱᓲᖑᒐᒥ EI-ᓂᒃ ᐊᒻᒪᓗ ᐊᓯᒥᓂᒃ ᐆᒪᑦᓯᒋᐊᖃᖕᖏᓇᒥ  

 ᐃᒻᒥᓄᑦ ᐱᓇᓱᑦᑎᐅᒍᓂ. 

ᖃᑦᓯᓂᒃ ᑮᓇᐅᔭᕐᑖᓂᖅ 
 

 ᑕᑯᑦᓴᐅᒪᑦ ᑕᒐ ᑮᓇᐅᔭᕐᑖᕈᑏᑦ ᖃᑦᓯᐅᓂᖏᑦᑕ  ᐊᓪᓚᓯᒪᔪᖓᓂ, ᐱᒋᐅᕐᓴᔪᑦ ᐱᓇᓱᐊᕈᓯᑕᒫᑦ ᑮᓇᐅᔭᕐᑖᖏᑦ 

ᐊᑦᔨᒌᖕᖏᓚᑦ ᑐᖕᖓᕕᖃᕐᓱᑎᒃ ᒪᑯᓂᖓ: 

o ᖃᑦᓯᓂᒃ ᐱᒋᐅᕐᓴᔫᑉ ᐆᒪᑦᓯᒋᐊᖃᕐᓂᖓᓂᒃ; 

o ᐁᓯᒪᓪᓗᑐᕐᓂᖓᓂᒃ ᐱᒋᐅᕐᓴᐅᑎᓄᑦ (ᑕᒪᓐᓇ ᓇᓗᓀᕐᑕᐅᑎᓪᓗᒍ ᐃᓕᓐᓂᐊᑎᑦᓯᔪᒧᑦ). ᐊᑭᓕᕐᑕᐅᒍᑏᑦ 

ᐊᒥᒉᓐᓂᓴᐅᒍᓐᓇᑐᑦ ᐃᑭᓐᓂᓴᐅᒍᓐᓇᓱᑎᓪᓗ ᐱᓇᓱᐊᕈᓯᑕᒫᑦ ᐅᓄᕐᓂᖏᓐᓂᒃ ᓈᓴᕐᑕᐅᓯᒪᔪᓂᒃ ᑕᒪᒃᑯᐊ 

ᓇᓗᓀᕐᑕᐅᓲᒍᒻᒪᑕ ᖃᑦᓯᓂᒃ ᑫᕙᓪᓚᒍᓯᕐᓂᒃ ᐱᒋᐅᕐᓴᐅᑎᒥ ᐃᓚᐅᔫᑉ ᐊᓂᒍᐃᖃᑦᑕᓂᖓᓄᑦ. 

 ᐱᐊᕃᑦ ᐯᕆᔭᐅᓂᖓᓄᑦ ᐊᑭᓕᕐᑐᐃᒍᑏᑦ ᐊᑐᕈᓐᓇᑐᑦ ᐱᒋᐅᕐᓴᔪᓄᑦ ᐆᒪᑦᓯᒋᐊᓕᓐᓄᑦ 12-ᓂᒃ ᐊᑖᓄᓪᓗ ᐅᑭᐅᓕᓐᓂᒃ. 

ᑕᒪᒃᑯᐊ ᐊᑭᑐᓂᖏᑦ ᑐᖕᖓᔪᑦ ᐯᕆᔭᐅᓂᒃᑯᑦ ᐱᐊᕋᐅᑉ ᖃᓄᐃᓕᖓᒋᐊᖃᕐᓂᖓᓂᒃ. 

 ᐊᓪᓚᓂᐊᑦᓯᐊᓗᑎᑦ ᑮᓇᐅᔭᕐᑖᕈᑏᑦ ᖃᑦᓯᐅᓂᖓᑕ ᐊᓪᓚᓯᒪᔪᖓᓂᒃ ᑕᑯᓚᖓᓗᑎᑦ ᖃᑦᓯᓗᑑᓂᖏᓐᓂᒃ. 

 

ᐃᓚᒌᓂ ᑐᔪᕐᒥᐅᓂᖅ 
 

 ᐱᒋᐅᕐᓴᔪᓄᑦ ᓄᓇᓕᖓᑕ ᐊᓯᐊᓂ ᐊᒻᒪᓗ ᑐᔪᕐᒥᐅᔪᓄᑦ ᐃᓚᒌᓂ, KRG-ᑯᑦ ᐱᕕᑦᓴᐅᒥᔪᑦ ᐃᓚᒌᓂ ᑐᔪᕐᒥᐅᒍᑏᑦ 

ᐊᑭᓕᐅᑎᖏᓐᓂᒃ ᐊᑭᓕᓲᖑᑎᓪᓗᒋᑦ ᑐᕃᓐᓇᓱᑎᒃ ᐃᓚᒌᓄᑦ ᑐᔪᕐᒥᐊᖃᕐᓂᖓᓄᑦ ᐱᒋᐅᕐᓴᔪᒥᒃ.  

 ᐃᓚᒌᑦ ᑐᔪᕐᒥᐊᓖᑦ ᐊᓪᓚᒋᐊᓖᑦ ᐃᓚᒌᓂ ᑐᔪᕐᒥᐅᒍᑎᓂᒃ ᐱᔪᒪᐅᑎᒥᒃ. 

 

ᑮᓇᐅᑦᔭᕈᑏᑦ ᐅᓪᓗᖏᑦ 
 

ᐱᒋᐅᕐᓴᔪᑦ ᑮᓇᐅᔭᕐᑖᖏᑦ ᐊᑭᓕᕐᑕᐅᓲᑦ ᐱᓇᓱᐊᕈᓰᒃ ᒪᕐᕉᒃ ᑕᒫᑦ ᓯᑕᒪᖓᓐᓂᐅᓕᕐᒪᑦ. ᐃᓕᓐᓂᐊᑏᑦ ᐱᓇᓱᐊᑦᓴᓂᒃ ᑲᒪᔨᖓ 

ᐋᑦᓯᒍᓐᓇᓂᐊᕐᐸᑦ ᐱᔭᕇᕐᓯᒪᔪᓂᒃ ᐊᑭᓕᕆᐊᓖᑦ ᓈᓴᕐᑕᐅᒍᑎᖏᓐᓂᒃ KRG-ᑯᑦ ᑮᓇᐅᔭᓕᕆᐅᑎᓂᒃ ᐱᑦᔪᔨᕕᖓᓄᑦ 

ᐅᐸᓗᕈᓐᓀᑎᓪᓗᒋᑦ, ᐁᓯᒪᖃᑦᑕᑐᑦ ᐊᓪᓚᑕᐅᒍᑎᖏᑦ ᐊᒻᒪᓗ ᐊᓪᓚᕕᑦᓴᔦᑦ ᐋᑕᐅᒋᐊᓖᑦ ᑭᖑᕃᒍᓐᓀᓗᑎᒃ ᓂᕿᑦᓯᑐᓂᒃ 

ᑮᓇᐅᑦᔭᓇᐅᑉ ᐅᓪᓗᖓᑕ ᑭᖑᓂᖓᓂ 5:00-ᖑᑎᓪᓗᒍ.  

 

ᐊᓪᓚᓂᐊᑦᓯᐊᓗᑎᑦ ᑮᓇᐅᑦᔭᕈᑏᑦ ᐅᓪᓗᖏᓐᓂᒃ ᑕᑯᓚᖓᓗᑎᑦ ᐊᑭᓖᕕᐅᔪᑦ ᐅᓪᓗᖏᓐᓂᒃ.  

ᖃᓅᖅ ᐊᑐᕐᑕᐅᓲᑦ? 

 
1. ᑐᕌᕐᑕᓕᐅᕐᓂᐅᑉ ᐅᓪᓗᖓᓂ (ᐅᓪᓗᖓ 1 ᐱᒋᐅᕐᓴᐅᑎᒥ), ᐃᓕᓐᓂᐊᑎᑦᓯᔪᑦ ᓄᐃᑦᓯᔪᑦᓴᐅᕗᑦ ᖃᐅᔨᒪᒍᑎᓂᒃ ᐱᒋᐅᕐᓴᔪᑦ 

ᑮᓇᐅᔭᕐᑖᕈᑎᖏᑦᑕ ᒥᑦᓵᓄᑦ ᐊᑐᐃᓐᓇᖃᕐᓗᑎᓪᓗ ᐊᑦᔨᓂᒃ ᐱᒋᐅᕐᓴᔪᑦ ᑮᓇᐅᔭᕐᑖᕈᑎᓂᒃ ᑐᑦᓯᕋᐅᑎᖓᑕ ᐊᓪᓚᓯᒪᔪᖓᓄᑦ. 
a. ᐃᑉᐱᒋᔭᐅᓕ ᒪᕐᕉᒪᑎᒃ ᐊᑦᔨᒌᖕᖏᑑᒃ ᐱᒋᐅᕐᓴᔪᑦ ᑮᓇᐅᔭᕐᑖᕈᑎᖏᓐᓂᒃ ᑐᑦᓯᕋᐅᑎᐅᑉ ᐊᓪᓚᓯᒪᔪᖓᑕ ᓄᐃᒍᑎᖏᒃ 

- ᑐᑦᓯᕋᐅᑎᑐᐃᓐᓇᖅ ᐅᕝᕙᓗᓘᓐᓃᑦ ᐱᓯᑎᖕᖑᒋᐊᕈᑎᒥᒃ ᑐᑦᓯᕋᐅᑎ. ᑖᓐᓇ ᐱᓯᑎᖕᖑᒋᐊᕈᑎᒥᒃ ᑐᑦᓯᕋᐅᑎ 

ᐱᓇᓱᑦᑎᓄᑦ KI-ᑯᓂ ᑕᑕᓴᕐᑕᐅᒋᐊᓕᒃ ᐃᓚᖓᓂ 3-ᒥ. 

b. ᐃᓚᐅᔪᑦ ᖃᓄᐃᓕᒍᓐᓇᒥᔪᑦ ᓄᓇᓕᒻᒥ ᐱᓇᓱᒐᑦᓴᓕᕆᓂᕐᒥᒃ ᑲᒪᔨᒧᑦ (LEO) ᓄᓇᓕᒻᒥᓂ ᐃᑲᔪᕐᑎᒋᒍᒪᓗᒍ 

ᑕᑕᓭᓂᒃᑯᑦ ᐊᓪᓚᕕᑦᓴᔭᒥᒃ. 

2. ᐃᓚᐅᔪᖅ ᑕᑕᓭᔪᖅ ᐱᒋᐅᕐᓴᔪᑦ ᑮᓇᐅᔭᕐᑖᕈᑎᖏᓐᓂᒃ ᑐᑦᓯᕋᐅᑎᒥᒃ. 

a. ᐱᒻᒪᕆᒃ ᖃᐅᔨᒪᔭᑦᓴᖅ! ᕿᒥᕐᕈᓗᑎᑦ ᐊᓪᓚᕕᑦᓴᔭᓂᒃ ᓈᑦᓯᐊᓗᒋᑦ ᐃᓚᐅᔪᑦ ᐃᓚᒋᓗᒋᑦ ᑕᒪᒃᑯᐊ ᐋᖕᖏᓂᖏᓐᓂ 

ᐱᑦᔪᑕᐅᒍᓪᓕᐅᓂᕐᐹᖅ ᐊᑭᓕᐅᑏᑦ ᑭᖑᕋᕐᓂᖓᓄᑦ ᐅᕝᕙᓗᓘᓐᓃᑦ ᑎᑭᑎᑕᐅᖕᖏᓂᖓᓄᑦ ᐃᓕᖓᓲᖑᒻᒪᑦ ᐃᓚᑯᓂᒃ 

ᐅᕝᕙᓗᓘᓐᓃᑦ ᓈᒻᒪᓈᖕᖏᑐᓂᒃ ᖃᐅᔨᒪᒍᑎᓂᒃ ᐊᓪᓚᑐᕕᓂᐅᓂᕐᒧᑦ. 

b. ᐊᓪᓚᑕᐅᓯᒪᒋᐊᓖᑦ ᖁᓚᐅᑕᐅᖕᖑᓱᓲᑦ ᒪᑯᓂᖓ ᐃᓚᖃᓲᖑᕗᑦ:  

 ᐃᓅᓕᕐᕕᐅᑉ ᐅᓪᓗᖓ (ᑕᒪᖏᓐᓄᑦ ᐃᓚᐅᔪᒧᑦ ᐆᒪᑕᖏᓐᓄᓗ) 

 ᐃᓅᖃᑎᒌᓂ ᓴᑑᑎᖓᑕ ᑭᓯᑦᓯᑎᖓ (ᑲᓇᑕᖕᖑᐊᓕᒃ) 

 ᐊᓪᓚᑖᕐᕕᒥ ᐃᑦᓯᕕᖓᑕ ᑭᓯᑦᓯᑎᖓ 

 ᑭᓇᐅᑉ ᐅᓪᓗᒥ ᐯᕆᑦᓯᓂᖓ ᐆᒪᒋᐊᓕᖏᓐᓂᒃ ᐱᐊᕋᕐᓂᒃ (ᐃᒫᒃ, ᐯᕆᑦᓯᕕᒃ, ᐃᓕᓐᓂᐊᑎ, 

ᐅᕝᕙᓗᓘᓐᓃᑦ ᐯᔨᑐᐃᓐᓇᖅ). 

 

3. ᐃᓚᐅᔪᖅ ᐋᑦᓯᔪᖅ ᐱᒋᐅᕐᓴᔪᑦ ᑮᓇᐅᔭᕐᑖᕈᑎᖏᓐᓂᒃ ᑐᑦᓯᕋᐅᑎᒥᒃ ᐃᓕᓐᓂᐊᑎᓄᑦ ᐱᓇᓱᐊᑦᓴᓂᒃ ᑲᒪᔨᒧᑦ 

ᒪᓕᑦᑎᖃᕐᑎᓗᒍ ᓇᓪᓕᐊᓂᒃ ᑐᕃᓐᓇᓗᓂ ᑮᓇᐅᔭᒃᑯᕕᒻᒧᑦ ᑐᕐᖁᐃᒍᑎᐅᑉ ᐊᓪᓚᕕᑦᓴᔭᖓᓂᒃ ᑮᓇᐅᔭᒃᑯᕕᒻᒥᓂᒃ ᐱᔪᒥᒃ 

ᐅᕝᕙᓗᓘᓐᓃᑦ ᐊᑐᕐᖃᔦᕐᓯᒪᔪᒥᒃ ᑮᓇᐅᔭᑦᓴᔭᒥᒃ, ᐊᒻᒪᓗ, ᐱᒋᐊᖃᕐᐸᑦ, ᐊᓪᓚᓯᒪᔪᓂᒃ ᐱᓇᓱᕝᕕᖓᓂᒃ ᐱᔪᓂᒃ ᐅᖃᕐᑎᓗᒋᑦ 

ᑮᓇᐅᑦᔭᓂᐊᖕᖏᓂᖓᓂᒃ ᐅᓪᓗᓂ ᐱᒋᐅᕐᓴᕕᖏᓐᓂ. 

a. ᐃᑉᐱᒍᓱᒋᑦ, ᐊᓪᓚᐅᑎᑐᐃᓐᓇᒧᑦ ᐊᓪᓚᓯᒪᔪᑦ ᑮᓇᐅᔭᒃᑯᕕᒻᒥ ᑮᓇᐅᔭᖃᐅᑎᐅᑉ ᑭᓯᑦᓯᑎᖏᑦ ᐊᖏᕐᑕᐅᓂᐊᖕᖏᒪᑕ.  

 

4. ᐃᓕᓐᓂᑎᑦᓯᔪᑦ ᑕᑕᓭᒋᐊᓖᑦ ᐋᑦᓯᓗᑎᓪᓗ ᐱᒋᐅᕐᓴᔪᑦ ᐁᓯᒪᓂᖓᑕ ᐊᓪᓚᑕᐅᒍᑎᖓᓂᒃ ᑐᕃᓐᓇᓗᑎᒃ ᐃᓕᓐᓂᐊᑎᓄᑦ 

ᐱᓇᓱᐊᑦᓴᓂᒃ ᑲᒪᔨᒧᑦ ᐱᓇᓱᐊᕈᓰᒃ ᒪᕐᕉᒃ ᑕᒫᑦ ᓂᕿᑦᓯᕕᒻᒥ ᐅᓐᓄᓴᒃᑯᑦ, ᑮᓇᐅᑦᔭᕈᑎᓄᑦ ᐅᓪᓗᖁᑎᕗᑦ ᒪᓕᓪᓗᒋᑦ.  

 

5. ᐊᓪᓚᕕᑦᓴᔭᓕᒫᑦ ᐋᓪᓗᒋᑦ ᐅᕗᖓ: 

  ᓰᓚ ᑯᐊᑕ, ᐃᓕᓐᓂᐊᑎᓄᑦ ᐱᓇᓱᐊᑦᓴᓂᒃ ᑲᒪᔨ ShGordon@krg.ca 

  ᐅᕝᕙᓗᓘᓐᓃᑦ ᓱᑲᑦᑐᑰᕈᑎᒃᑯᑦ 819-964-2934 
 

ᐱᓇᓱᐊᖃᑎᓂ ᐃᓱᐊᖁᑎᑦᓭᑦ 
 

ᐊᒻᒪᓚᖓᓗᑎᑦ ᐃᓘᓐᓇᖏᓐᓄᑦ ᐊᑐᕆᐊᓕᓕᒫᓄᑦ ᐊᓪᓚᓯᒪᔪᓄᑦ (ᓈᓴᕐᑕᐅᔪᓄᑦ ᐊᓪᓕᒥ ᑕᒡᒐᓂ), ᑕᑯᓗᑎᑦ ᐱᓇᓱᐊᖃᑎᓂ 

ᐃᓱᐊᖁᑎᑦᓭᑦ ᐃᓗᐊᓂ ᒪᑭᑕᒍᓐᓇᑐᓂᒃ ᐱᓇᓱᒐᖃᕐᓂᒥᒃ ᐱᑦᔪᔨᕕᐅᑉ ᒪᑉᐱᕕᖓᓂ, ᐅᕙᓂ www.krg.ca.  

 

1. ᐱᒋᐅᕐᓴᔪᑦ ᑮᓇᐅᔭᕐᓵᕈᑎᖏᓐᓂᒃ ᑐᑦᓯᕋᐅᑎᒥᒃ ᐊᓪᓚᕕᑦᓴᔭᖅ 

2. ᐱᒋᐅᕐᓴᐅᑎᓄᑦ ᐁᓯᒪᓂᕐᒥᒃ ᐊᓪᓚᕕᑦᓴᔭᖅ 

3. ᑮᓇᐅᔭᕐᑖᕈᑏᑦ ᖃᑦᓯᐅᓂᖏᑦ 

4. ᑮᓇᐅᑦᔭᕈᑏᑦ ᐅᓪᓗᖏᑦ 

5. ᐃᓚᒌᓂ ᑐᔪᕐᒥᐅᒍᑎᓂᒃ ᑐᑦᓯᕋᐅᑎ 

 

ᐊᐱᕐᓲᑎᑦᓴᖃᕐᖀᑦ? 
 

ᐊᐱᕐᓲᑎᑦᓴᖃᕐᖀᑦ? ᖃᕆᑕᐅᔭᒃᑯᑦ ᐊᓪᓚᓗᑎᑦ ᐅᕗᖓ etprograms@krg.ca ᐱᓇᓱᑦᑎᑕ ᐃᓚᖓᓐᓄᑦ ᐅᑎᕐᕕᐅᓂᐊᕋᕕᑦ. 

